Ўзбекистон Республикаси Ахборот технологиялари ва коммуникацияларини ривожлантириш вазирлигининг коррупция фактларига доир мурожаатларни кўриб чиқиш натижалари 
ҳақидаги III-чорак бўйича  
ҲИСОБОТ
Жумладан, ҳисобот даврида коррупция фактларига доир 2 та мурожаат келиб тушган бўлиб, ушбу мурожаатлар вазирликнинг тегишли йўналишидаги масъул ходимлари томонидан ўрганиб чиқилган.

Хусусан, жорий йил 23 август куни “Ўзбектелеком” АК Бухоро вилоят “ТТТ” филиали 5-техник боғламаси (кейинги ўринларда – Боғлама) ходимлари Б.Буранов ва Б.Хайруллаевлар томонидан вазирликка мурожаат қилинган. 

Мурожаатда Боғлама мансабдор шахсларининг хатти-ҳаракатларидан норози бўлиб қонуний чора кўрилиши сўралган.

Унга кўра, вазирлик томонидан махсус ишчи гуруҳ тузилиб, аризадаги важлар мурожаат муаллифларининг бевосита иштирокида ўрганилган, ўрганиш давомида аризада кўрсатилган важлар ўз исботини топмаган. 

Шунингдек, 2022 йил 23 август куни фуқаро Б.Элмуродова томонидан Муҳаммад ал-Хоразмий номидаги Тошкент ахборот технологиялари университети (ТАТУ) Қарши филиали (кейинги ўринларда – Филиал) раҳбарияти фаолиятидан норозилиги юзасидан мурожаат қилинган. 

Аризада Филиалнинг “Ахборот хавфсизлиги” кафедраси фаолияти асоссиз сабабларга кўра тугатилиши ва кафедра мудири лавозими қисқариб кетиши, талабаларга қўйилган баллар бўйича рейтинг қайдномалари сохталаштирилганлиги, ойлик, қўшимча устама ҳақ тўлаш жараёнидаги хатоликлар ва бошқа ҳолатлар маълум қилиниб, амалий ёрдам сўралган.

Шу боис, Вазирликнинг 2022 йил 21 сентябрдаги 156-ф-сон фармойишига асосан мурожаатни ўрганиш бўйича махсус комиссия таркиби тасдиқланиб, Филиалда жойига чиқиб, мурожаатчининг иштирокида ўрганиш ўтказилди ва ўрганиш давомида мурожаатдаги важлар қисман ўз исботини топди. 
Камчиликларга йўл қўйган масъулларга нисбатан тегишли таъсир чоралари кўрилди. Ҳозирги кунда Вазирликнинг 2022 йил 4 октябрдаги 
167-F-сонли фармойиши билан қўшимча амалий ёрдам берган ҳолда ўрганиш ишлари олиб бориш, таълим муассасасида коррупцион хавф-хатарларни минималлаштириш чоралари кўрилмоқда.
